
Cais Rhif: C15/0112/11/LL
Dyddiad Cofrestru: 11/02/2015
Math y Cais: Llawn - Cynllunio
Cymuned: Bangor
Ward: Dewi

Bwriad: CODI ESTYNIAD AR GEFN YR EIDDO

Lleoliad: 219, FFORDD PENRHOS, BANGOR, LL572DJ

Crynodeb o’r Argymhelliad: CANIATÁU GYDAG AMODAU

1. Disgrifiad:

1.1 Mae’r cais yn gais ar gyfer codi estyniad ar gefn yr eiddo.

1.2 Mae’r eiddo yn dy deulawr sy’n un o bar ac wedi ei leoli mewn rhes o dai amrywiol
ar hyd Ffordd Penrhos, Bangor. Mae’r eiddo yn sefyll o fewn plot sylweddol sy’n
ymestyn yn hir o gefn yr eiddo. Mae cefn yr eiddo yn wynebu’r gogledd. Mae’r
ymgeisydd hefyd yn berchen a’r eiddo sy’n sownd i’r tŷ sy’n destun y cais yma (sef 
rhif 221 Ffordd Penrhos).

1.3 Mae’r eiddo wedi ei ymestyn yn sylweddol yn y gorffennol drwy amryw o geisiadau
sy’n cael eu disgrifio yn yr hanes cynllunio isod. Mae’r eiddo wedi mwy na dyblu yn
ei faint, ac mae’n cynnwys 4 ystafell wely. Bu’r caniatâd diweddaraf o dan gyfeirnod
C10A/0064/11/LL ar gyfer codi estyniad unllawr ar ochr yr eiddo i greu modurdy ac
ystafell iwtiliti. Derbyniwyd cynllun diwygiedig a gytunwyd fel man-newid yn
ddiweddarach ar gyfer codi uchder y crib a bondo’r oddeutu 0.5m, ynghyd a darparu
grisiau i gefn yr estyniad. Nid yw’r cynllun yma yn cynnwys yr ystafell iwtiliti, ond
mae yn dangos llawr islawr o dan rhan o’r eiddo gwreiddiol sydd i’w ddefnyddio fel
storfa.

1.4 Mae’r cynlluniau presennol o’r eiddo yn dangos ardal ‘patio’ ar gefn y modurdy a
sonnir amdano uchod, sydd yn ychwanegol i’r cynlluniau a ganiatawyd o dan
C10A/0064/11/LL. Yn dilyn achos Gorfodaeth yn ymwneud a’r iwtiliti, ac oedd yn
golygu dymchwel yr iwtiliti a godwyd ar y pryd, mae nodyn ar y ffeil yn 2011 yn
datgan nad oedd bwriad cymryd camau ymhellach parthed y rhan ‘patio/plinth’ yma
oedd ar ôl.

1.5 Mae’r bwriad gerbron felly ar gyfer codi estyniad unllawr ar ben yr ardal ‘patio’
presennol. Mae’r estyniad yn mesur oddeutu 4.7m wrth 3m ac oddeutu 2.2m o uchder
i’r bondo o lefel y ‘patio’ ac 3.6m i’r crib. Mae’r estyniad wedi ei leoli oddeutu 1.5m
i ffwrdd o ffin gyda’r eiddo drws nesaf, ac mae’r estyniad yn mesur 3.7m o uchder i’r
bondo o’r llawr ar ei uchaf (ar ei dalcen) a 5.2m o uchder i’r crib. Mae bwriad gorffen
yr estyniad gyda tho llechi ar y to a’r waliau i gydweddu a’r annedd presennol. Mae’r
bwriad hefyd yn cynnwys canopi bychan uwchben drws yr iwtiliti a drws cefn y
modurdy.

2. Polisïau Perthnasol:

2.1 Mae Adran 38(6) o Ddeddf Cynllunio a Phrynu Gorfodol 2004 a pharagraff 2.1.2
Polisi Cynllunio Cymru yn pwysleisio y dylid penderfynu ceisiadau yn unol â’r
Cynllun Datblygu, oni bai bod ystyriaeth faterol cynllunio yn nodi fel arall. Mae
ystyriaethau cynllunio yn cynnwys Polisi Cynllunio Cenedlaethol, a’r Cynllun
Datblygu Unedol.

2.2 Cynllun Datblygu Unedol Gwynedd 2009:

POLISI B22 - DYLUNIAD ADEILADAU - Hyrwyddo dyluniad adeiladau da drwy sicrhau
fod cynigion yn cydymffurfio a chyfres o feini prawf sy’n anelu i ddiogelu nodweddion a
chymeriad cydnabyddedig y dirwedd a’r amgylchedd leol.

POLIS B23 - MWYNDERAU - Diogelu mwynderau’r gymdogaeth leol drwy sicrhau bod
rhaid i gynigion gydymffurfio a chyfres o feini prawf sy’n anelu i warchod nodweddion
cydnabyddedig mwynderau’r ardal leol.

POLISI B24 - GWNEUD NEWIDIADAU AC YMESTYN ADEILAD O FEWN FFINIAU
DATBLYGU, PENTREFI GWLEDIG A CHEFN GWLAD - Sicrhau fod cynigion i wneud
newidiadau neu ymestyn adeilad yn cydymffurfio a chyfres o feini prawf sy’n anelu i
ddiogelu cymeriad a gwerth mwynderol yr ardal leol.

POLISI B25 - DEUNYDDIAU ADEILADU - Gwarchod cymeriad gweledol drwy sicrhau
fod yn rhaid i ddeunyddiau adeiladau fod o safon uchel sy’n gweddu i gymeriad ac edrychiad
yr ardal leol.

2.3 Polisïau Cenedlaethol:

TAN 12 Dylunio
Polisi Cynllunio Cymru (Argraffiad 7) 2014

3. Hanes Cynllunio Perthnasol:

3.1 C05A/0626/11/LL - ESTYNIAD - CANIATÁU 18.10.2005

3.2 C07A/0814/11/LL - DYMCHWEL GAREJ A CHODI ESTYNIAD TRI LAWR I'R
OCHR A'R CEFN - CANIATÁU - 14.01.2008

3.3 C10A/0064/11/LL - ESTYNIAD UNLLAWR AR OCHR YR EIDDO I GREU
MODURDY AG YSTAFELL AML BWRPAS - CANIATÁU - 22.03.2010

4. Ymgynghoriadau:

Cyngor Cymuned/Tref: Gwrthod - mae’r estyniad yn cyfrannu tuag at orddatblygiad
o’r safle, ac oherwydd ei agosatrwydd i ffin y safle yn achosi
effaith andwyol ar fwynderau’r eiddo drws nesaf.

Ymgynghoriad Cyhoeddus: Rhoddwyd rhybudd ar y safle a gwybyddwyd trigolion cyfagos.
Mae’r cyfnod hysbysebu wedi dod i ben a derbyniwyd sylwadau yn
gwrthwynebu ar sail yr isod:

 Buasai’r bwriad yn orddatblygiad o’r safle ac yn effeithio
hawl i olau.

 Cyfeirio at lythyr yn datgan na ddylai gynnwys yr iwtiliti ac
y dylai ddymchwel yr iwtiliti anawdurdodedig.

 Mae’r eiddo eisoes wedi ei estynnu fwy na 50% ac mae yna
lawr is-lawr nad yw’n cael ei gynnwys ar gynlluniau sydd
wedi eu caniatau.

Mae’r ymgeisydd a’r asiant wedi cyflwyno gohebiaeth ar wahân sy’n
cyfeirio at y gwrthwynebiadau uchod.

5. Asesiad o’r ystyriaethau cynllunio perthnasol:

Egwyddor y datblygiad

5.1 Mae polisïau cynllunio cyffredinol o fewn Cynllun Datblygu Unedol Gwynedd yn
cefnogi ceisiadau ar gyfer codi estyniadau ar dai preswyl, cyn belled eu bod yn cael
eu hasesu’n briodol.

5.2 Mae polisi B24 o’r Cynllun Datblygu Unedol yn ymwneud a gwneud newidiadau i
adeiladau. Mae’r bwriad yn cynnwys codi estyniad ar gefn yr eiddo. Mae’r eiddo
presennol wedi ei ymestyn yn sylweddol yn y gorffennol, ond er hynny mae’r eiddo
yn parhau i gydweddu a maint ei safle, sy’n sylweddol. Mae’r estyniad gerbron i’w
leoli ar ‘patio/plinth’ presennol ac felly nid oes ol-troed ychwanegol yn cael ei greu o
fewn gardd yr eiddo. Ystyrir hefyd fod yr estyniad sydd gerbron yn cydweddu a’r
eiddo a’i safle o ran dyluniad a graddfa, ac na fydd yn arwain at leihad annerbyniol
mewn lle gwag amwynderol o fewn cwrtil tŷ’r cais. Ystyrir felly nad yw’r bwriad yn 
groes i ofynion polisi B24.

Mwynderau gweledol, cyffredinol a phreswyl

5.3 Mae polisïau B22, B23, a B25 o’r Cynllun Datblygu Unedol Gwynedd yn ymwneud
ag asesu dyluniad y bwriad , mwynderau a deunyddiau allanol.

5.4 Mae’r bwriad yn golygu codi estyniad unllawr ar ben ‘patio/plinth’ presennol ar gefn
yr eiddo. Mae’r eiddo wedi ei ymestyn yn sylweddol i’r ochr ac i’r cefn yn barod ac i
uchder deulawr oedd yn cydweddu a’r tŷ gwreiddiol. Mae’r estyniad modurdy ar ochr 
yr eiddo yn unllawr, gydag uchder crib to yn sylweddol is nag uchder crib yr eiddo
gwreiddiol. Mae’r estyniad sy’n destun y cais yma o arwynebedd llawr bychan ac
mae ei uchder yn sylweddol is nac uchder y modurdy (1.5m yn is). Mae lefelau
tir/llawr y safle yn golygu fod yr eiddo yn ymddangos yn sylweddol uwch o’r cefn a’r
ochr nac y mae o’r blaen.

5.5 Ystyrir, er bod yr eiddo wedi ei ymestyn yn y gorffennol, fod yr estyniad sydd
gerbron yn parchu’r safle a’i gyffiniau o ran graddfa, maint, ffurf, dwysedd, lleoliad a
chynllun. Ni ystyrir ei fod yn cael effaith andwyol annerbyniol ar ffurf a chymeriad y
dirwedd na’r drefwedd, na golygfeydd amlwg sydd gan y cyhoedd i mewn i, allan o
neu ar draws yr ardal. Ystyrir felly fod y bwriad yn cydymffurfio a gofynion polisi
B22.

5.6 Roedd cynllun gwreiddiol a ganiatawyd o dan gyfeirnod C10A/0064/11/LL yn
cynnwys ystafell iwtiliti ar gefn y modurdy yn yr un lleoliad a’r iwtiliti sy’n destun y
cais, ond ei fod ar lefel is na’r bwriad gerbron gyda chyfanswm uchder i’r crib 2m yn
is (uchder i’r crib o’r llawr yn 3.2m yn hytrach na’r 5.2m a gynigir erbyn hyn) ac
0.4m yn llai o ran lled ac 1.7m yn llai o ran hyd (2.6m wrth 3m yn hytrach na 3m
wrth 4.7).

5.7 Cydnabyddir fod yr iwtiliti sydd yn destun y cais gerbron yn fwy na hynny oedd wedi
ei ganiatáu’n wreiddiol o dan C10A/0064/11/LL, ond o ystyried presenoldeb y ‘patio’
presennol ar y safle, y posibilrwydd o ddefnyddio’r patio agored fel y mae, maint
gerddi’r safle yma a’r safle drws nesaf, ynghyd a maint yr estyniad mewn
cymhariaeth a’r estyniadau sydd eisoes wedi eu caniatáu a’u cwblhau ar y safle, ni
ystyrir fod y datblygiad yn or-ddatblygiad o’r safle.

5.8 Mae’r ‘patio’ presennol a’r estyniad bwriadedig i’w leoli oddeutu 1m i ffwrdd o ffin
yr eiddo gyda drws nesaf, ac mae’r eiddo drws nesaf wedi ei ymestyn hyd at y ffin,
gyda wal ffiniol o flociau wedi ei chodi rhwng congl y tŷ drws nesaf a sied/storfa 
sydd o fewn ardd yr eiddo. Buasai wal ochr yr estyniad bwriadedig yn wynebu’r
bwlch sydd yn cael ei ddefnyddio fel patio'r ty drws nesaf ac sydd wedi ei leoli rhwng
diwedd yr eiddo a’r sied/storfa. Nid oes bwriad gosod ffenestr ar yr edrychiad yma.
Mae gerddi hir agored sy’n mesur oddeutu 30-40m y tu cefn i’r eiddo drws nesaf a’r
eiddo sy’n destun y cais. Mae cefnau'r tai ynghyd a’r gerddi yn wynebu’r gogledd.

5.9 O asesu’r safle a’r sefyllfa yn ei gyfanrwydd, er cydnabyddir y bydd yr estyniad yn
cael effaith ar ardal union tu cefn i’r eiddo drws nesaf sy’n cael defnydd fel patio, ni
ystyrir fod yr effaith yma yn sylweddol nac yn andwyol. Mae hawl gosod ffens neu
wal hyd at 2m o uchder rhwng dau eiddo i leihau unrhyw effaith posib, ac er y
cydnabyddir y buasai’r estyniad yn uwch na’r ffin wedyn, buasai wedi ei gamu yn ol
o’r ffin. Ni ystyrir y bydd colled sylweddol mewn golau dydd na haul, oherwydd bod
cefnau’r tai yn wynebu’r gogledd.

5.10 Ni ystyrir felly y byddai’r datblygiad yn achosi effaith andwyol ar fwynderau’r
trigolion drws nesaf, nac yn amharu’n sylweddol ar olau i’w eiddo. Ystyrir felly fod y
bwriad yn cydymffurfio a gofynion polisi B23 uchod.

5.11 Mae bwriad gorffen yr estyniad i gydweddu a’r eiddo presennol gyda llechi ar y to, ac
ystyrir fod hynny yn cydymffurfio a gofynion Polisi B25 uchod.

Yr ymateb i ymgynghoriad cyhoeddus

5.12 Yn dilyn cyfnod o ymgynghoriad cyhoeddus, derbyniwyd sylwadau oedd yn cyfeirio
at orddatblygiad o’r safle, effaith ar fwynderau o safbwynt colli golau’r haul/golau
dydd, a chyfeiriad at y llawr is-lawr. Ystyrir fod y materion hynny wedi eu trafod
uchod.

5.13 Mae’r eiddo sy’n destun y cais yma wedi bod yn destun achos Gorfodaeth mewn
cysylltiad â datblygu’r safle yn unol â chynlluniau a ganiatawyd drwy
C10A/0064/11/LL. Ymddengys fod yr estyniad modurdy ac iwtiliti a ganiateir yn
wreiddiol wedi ei godi yn fwy ac yn uwch na’r caniatâd, a bod yna lawr is-lawr rhan
o’r estyniad blaenorol. Fel y sonnir ar ddechrau’r adroddiad, derbyniwyd cynllun
diwygiedig a ganiatawyd fel man-newid i’r cais oedd yn cynnwys codi uchder y
modurdy ochr ynghyd a darparu’r llawr is-lawr, ond nid oedd yr Awdurdod Cynllunio
Lleol yn fodlon caniatáu’r estyniad iwtiliti fel man newid. O ganlyniad i hynny bu
dymchwel yr iwtiliti.

5.14 O ystyried y bwriad gerbron yn erbyn y polisïau cynlluniau perthnasol, ac o’i
gymharu â’r iwtiliti gwreiddiol oedd wedi ei ganiatáu o dan C10A/0064/11/LL,
ynghyd ac asesu effaith y bwriad ar drigolion drws nesaf, ni ystyrir fod y bwriad yn
achosi effaith sylweddol ar eu mwynderau na’r golau i’w eiddo, nac fod yr estyniad
yn orddatblygiad o’r safle i raddfa a fyddai’n cyfiawnhau gwrthod y cais gerbron.

6. Casgliadau:

6.1 Ar sail yr asesiad uchod felly, ni ystyrir fod y bwriad yn groes i unrhyw bolisi
perthnasol. Nid yw’r bwriad yn debygol o gael effaith andwyol ar fwynderau’r ardal
leol nac unrhyw eiddo cyfagos.

7. Argymhelliad: Caniatau – amodau –

1. 5 mlynedd
2. Sicrhau cwblhau’r datblygiad yn unol â’r cynlluniau a gyflwynwyd
3. Gorffeniad allanol i gydweddu â’r eiddo presennol.
4. To llechi

Nodyn Dwr Cymru

